КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Коми Республикаса агропромышленнöй комплексын да потребительскöй кооперациялöн организацияясын лизингöвöй удж бурмöдöм йылысь

Агропромышленнöй комплексын лизингöвöй удж бурмöдöм могысь, Коми Республикаса республиканскöй бюджетлысь сьöм бура видзöм могысь Коми Республикаса Правительство шуис:

1. Вынсьöдны "Видз-му овмöс да чери кыйöм" юкöд серти Коми Республикаса республиканскöй бюджетын арталöм лизинг условиеяс серти техника, оборудование да племеннöй скöт ньöбöм вылö рöскод сьöмöн могмöдан пöрадок 1 №-а содтöд серти.

2. Вынсьöдны эмбур лыддьöг, мый лоö лизингöн, 2 №-а содтöд серти.

3. Тайö шуöмсö олöмö пöртöм бöрся видзöдны Коми Республикаса Юралысьöс вежысь П.А.Ордалы.

Коми Республикаса Юралысь                                                        В.Торлопов

Сыктывкар

2003 вося май 19 лун

92 №

Вынсьöдöма

Коми Республикаса Правительстволöн

2003 во май 19 лунся 92 №-а шуöмöн

(1 №-а содтöд)

"Видз-му овмöс да чери кыйöм" юкöд серти Коми Республикаса республиканскöй бюджетын арталöм лизинг условиеяс серти техника, оборудование да племеннöй скöт ньöбöм вылö рöскод сьöмöн могмöдан ПÖРАДОК

 I. Панас

1. Тайö Пöрадоксö лöсьöдöма "Россия Федерацияса агро-промышленнöй комплексын лизингöвöй удж бурмöдöм йылысь" Россия Федерацияса  Правительстволöн 1997 во октябр 29 лунся 1367 №-а шуöм серти, "Агропромышленнöй комплексöн государствосянь веськöдлöм да сылы отсöг сетöм йылысь" Коми Республикаса Оланпас серти да сiйö урчитö финансöвöй кöртым (лизинга) условиеяс серти техника, оборудование да племеннöй скöт ньöбöм вылö рöскод Коми Республикаса агропромышленнöй комплекслы да потребительскöй кооперация  организацияяслы, мый артавсьö лöсялана финансöвöй во вылö Коми Республикаса республиканскöй бюджет йылысь Коми Республикаса оланпасъясöн.

2. Лизингöвöй удж нуöдö организация (водзö – лизинг сетысь), кодöс конкурсöн бöрйöма да кодлы сетöма Коми Республикаса Правительствоöн лизингöвöй операцияяс нуöдöм вылö полномочиеяс.

3. Коми Республикаса республиканскöй бюджетсянь сьöм сетсьö лизинг сетысьлы водзöсöн да дон вылö да видзсьö торъя могöн техникаысь, оборудованиеысь да племеннöй скöтысь мынтысьöм вылö заводлöн (поставщиклöн) донъяс серти, оз вермы видзсьыны лизинг сетысьлöн аппарат кутöм вылö да тайö Пöрадокöн артышттöм мукöд мог вылö. 

4. Лизинг условиеяс серти техника, оборудование да племеннöй скöт ньöбöм вылö рöскод сьöмöн могмöдöмын Коми Республикаса потребительскöй кооперацияса организацияяслы Коми Республикаса республиканскöй бюджетын арталöм сьöм сетсьö Коми Республикаса республиканскöй бюджет йылысь Коми Республикаса оланпасъяс серти лöсялана финансöвöй во вылö торъя стрöкаöн.

II. Финансöвöй аренда (лизинга) нуöдöм

1. Финансöвöй кöртым (лизинг) нуöдöмын уджъяс вöчöм да сöгласуйтöм вылö Коми Республикаса видз-му овмöс да сёян-юан министерство да Коми Республикаса сьöм овмöс министерство кырымалöны лизинг сетыськöд Коми Республикаса агропромышленнöй комплекслы да потребительскöй кооперацияяслöн организацияяслы (водзö – лизинг босьтысьяс)  лизинг условиеяс серти техника, оборудование да племеннöй скöт вайöм вылö государственнöй контракт (артмöдчöм).

Государственнöй контракт водзвыв арталö гарантияяс сiйö средствояс бергöдöм вылö, мый сетöма лизинг условиеяс вылын техника, оборудование да племеннöй скöт ньöбöм вылö рöскод Коми Республикаса республиканскöй бюджетын.

2. Лизинг сетысь индöм средствояс да эмбур лыддьöг серти, мый лоö лизингöн, вöчöны лизинг босьтысьяскöд лизинг договоръяс, мый лöсьöдöма лизинг босьтысьясöс Бöръян методика серти мынтысьны верманлун да финансöвöй зумыдлун серти, мый вынсьöдöма Коми Республикаса видз-му овмöс да сёян-юан министерствоöн, да техника, оборудование да племеннöй скöт дасьтысьяскöд (вузалысьяскöд) ньöбан-вузалан договоръяс, видзöдö тайö прöдукциясö ректöм да тыр-бура видзöм вöсна.

3. Прöдукция мында да лыддьöг вöчсьö мунан финансöвöй вося февраль 10 лунöдз лизинг босьтысьяслöн корöмъяс вылын, лизинг услугаясöн пöльзуйтчöм вылö бöрйöм прöйдитöм бöрын, налöн воан да тайö во вылас сьöм мында сетан пöрадок серти.

4. Лизинг сетысь бöр бергöдö Коми Республикаса республиканскöй бюджетö средствояс лизинг договоръясöн вынсьöдöм срокъясöн.

5. Коми Республикаса республиканскöй бюджет средствоясöн пöльзуйтчöмысь мынтан ыдждаыс, мый сетсьö лизинг условиеяс вылын техника, оборудование да племеннöй скöт ньöбöм вылö, вöчсьö лöсялана финансöвöй во вылö Коми Республикаса республиканскöй бюджет йылысь  Коми Республикаса оланпасъяс серти, выль пöв оз видлавсьы лизинг срок чöж, артавсьö медводдза мынтысьöмтöг лизинг предмет донысь да босьтсьö лизинг босьтысьсянь лизинг договорöн урчитöм срокöн.

6. Лизинг босьтысьяскöд лизинг кузя сёрнитчöм кырымавсьö техника да оборудование кузя 1500 тыс. шайтöдз 5 во вылö срокöн, 1500 тыс. шайтысь унджык дон – 8 воöдз, племеннöй репродукторъяслы торъя яя пöрöдаяса племеннöй гырысь скöт кузя – 5 воöдз, мукöд племеннöй прöдукция вылö – 2 воöдз да водзвыв артавсьö:

 Коми Республикаса республиканскöй бюджетлöн средствоясöн вöдитчöмысь мынтысян ыджда, мый мунö лизинг условиеясöн техника, оборудование да племеннöй скöт ньöбöм вылö;

50 тыс. шайтöдз машиностроительнöй прöдукциялöн донысь 20 прöчент ыджда да 50 тыс. шайтысь унджык – 10 прöчент, племеннöй репродукторъяслы торъя яя пöрöдаяса племеннöй гырысь скöтлы – 10 прöчент, мукöд племеннöй прöдукция кузя  - сылöн донысь 30 прöчент медводдза мынтысьöм;

лизинг срок чöж öткодя быд квартал лизингöвöй мынтöмъясысь кольöм сьöм вештöм;

сёрнитчöмöн став урчитöм мынтöмъяс дырйи лизинг босьтысьлы лизинг босьтысь асэмбурö машинаяс, оборудование да племеннöй скöт быть вуджöдöм;

вöчысьяскöд (вузасьысьяскöд) öтлаын монтаж кузя удж нуöдöм, лизингö вуджöдöм машинаяс да оборудование гарантийнöй кадколастын техническöя могмöдöм  да дзоньталöм;

лизинг предметъяс быть страхуйтöм (лизинг босьтысь тшöт весьтö) стахуйтчан сёрнитчöмъяс серти срахöвöй мынтöмъяс вештöмöн.

7. Лизинг босьтысьлы могмöдан-иналан содтöмлöн ыдждаыс лизинг предмет донысь мед эз вöв 13 прöчентысь унджык, сы лыдын содтöд услугаяс мед эз вöвны 3 прöчентысь унджык, мый урчитöма государственнöй контрактöн. 

8. Крестьяна (фермер) овмöсъяс, машина да технология станцияяс (МТС), кодъяс уджалöны медводдза 2 во артмöдан (регистрируйтан) лунсянь, мый эскöдсьö лизинг вылö корöм босьтiгöн документöн, медводдза лизинг взносысь мездыссьöны.

9. Машина да технология станцияяслы, кодъяс босьтiсны лизинг предметъяс котыртчан лунсянь воддза 2 вонас, лизинг срок содö 1 во вылö. Лизинг предметъяслысь дон вештöм, медводдза взнос пыртöмöн, вöчсьö мöд восяньыс лизинг сёрнитчöм оформитöм бöрын. Кöртымысь мынтöм да страхöвöй мынтöм вештыссьöны урчитöм пöрадок серти.

10. Лизинг мынтöмъяс арталöм вылö лизинг предметлöн донлы индексация оз вöчсьы лизинг договорлöн срок чöж.

11. Лизинг сетысьлысь мырддьöны финансöвöй кöртым (лизинг) нуöдöм вылö правосö, сiйö кö торкис Коми Республикаса респуб-ликанскöй бюджет средствояс видзан право вылö контракт серти кöсйысьöм, мый сетöма лизинг условиеяс вылын техника, оборудование да племеннöй скöт ньöбöм вылö.

III. Республиканскöй бюджетлöн средствояс бöрся видзöдöм

Коми Республикаса видз-му овмöс да сёян-юан  министерство, Коми Республикаса сьöм овмöс министерство видзöдöны Коми Республикаса республиканскöй бюджетлöн средствояс колана могъяс вылö видзöм бöрся, мый сетöны лизинг условиеяс серти техника, оборудование да племеннöй скöт ньöбан рöскод вылö. 

Вынсьöдöма

Коми Республикаса Правительстволöн

2003 во май 19 лунся 92 №-а шуöмöн

(2 №-а содтöд)

Лизинг предметöн лоысь эмбур лыддьöг

I. Транспорт, энергетическöй да сöвтчан средствояс

Транспорт средствояс

Грузöвöй автомашинаяс,  3,5 тоннаысь унджык да 20 тоннаöдз груз лыбан ыджда (бортöвöй автомашинаяс, фургонъяс, автомашина-самосвалъяс, лэбув оборудованиеöн торъя автомашинаяс, йöв, мусир прöдуктаяс, кизьöр азот новлöдлан автоцистернаяс, рефрижераторъяс).

Груз да йöз новлöдлан автомашинаяс груз лыбан ыдждаöн 3,5 тоннаöдз (микроавтобусъяс, изотермическöй фургонъяс, "фермер").

Видз-му овмöслы лöсялана тракторъяс

0,6-сянь 5,0 тоннаöдз кыскысьяс
Кöлесаа тракторъяс (видз-му овмöс уджъяс вöчöм вылö лэбула, джынвыйö лэбула прицепа машинаяса, груз транспортируйтан орудиеяса).

Гусенича тракторъяс (быдсяма видз-му овмöс удж вылö лэбула, джынвыйö лэбула да прицепа машинаяса да пассивнöй да активнöй уджалан органъясöн орудиеяса, груз транспортируйтан быдтор вылö лöсялана гöрысь).

Прицепъяс да полуприцепъяс

Öти да кык ося трактор да автомашина прицепъяс, автомашина прицеп-цистернаяс, трактор да автомашина самосвал прицепъяс да полуприцепъяс.

Сöвтчана средствояс

Фронтальнöй, перекиднöй сöвтчанъяс, мувердас вылö фрезернöй сöвтчанъяс, самоходнöй да лэбула сöвтчан-экскаваторъяс, универсальнöй лэбула тэчысь-сöвтчан.

II. Скöт видзöм, порсь видзöм да чипан видзöм механизируйтöм вылö оборудованиеяс да машинаяс

Кöрым лöсьöдöм да разöдöм

Тюкъясö да рулонъясö турун-идзас лэбула да стационарнöй посньöдлысьяс, кöрым посньöдлысь агрегатъяс да установкаяс, корнеплод посньöдлысьяс, кöрым цех комплектъяс, мобильнöй да стационарнöй кöрым разöданъяс, смесительяс.

Йöв лысьтöм да медводдза обработка вылö

Новлöдлан да стационарнöй лысьтан агрегатъяс да установкаяс, ротационнöй да водокольцевöй вакуумнöй установкаяс, резервуаръяс-кöдзöдысьяс, йöв кöдзöдöм да видзöм вылö агрегатъяс да установкаяс, сöстöммöдысьяс-кöдзöдысьяс, шонтан да кöдзöдан установкаяс.

Куйöд  идралöм да видзöм вылö лöсьöдöм

Куйöд идралан оборудование комплектъяс, шнекöвöй да скребкöвöй транспортёръяс, куйöд идраланъяс, биоэнергетическöй да биогазöвöй установкаяс.

Биöн могмöдöм, воöн судзсьöдöм, шоныдöн судзсьöдöм

 да микроклимат вылö

Котёлъяс да шоныд сетан генераторъяс, биöн ва шонтанъяс, шонтанъяс да югöр пыр лэдзанъяс.

III. Кöрым быдтöм механизируйтöм вылö машинаяс да оборудование

Му вöдитöм, кöдзöм, мувердас сюйöм да быдмöгъяс видзöм

Гöръяс, агасъяс, культиваторъяс, фрезъяс, гребнеобразовательяс, катокъяс, сцепкаяс, кöдзанъяс да картупель пуктанъяс, комбинируйтöм кöдзан агрегатъяс, рöсада пуктан машинаяс, мувердас сюялöм вылö  полуприцепнöй машинаяс, прицепнöй пызйысянъяс, кöйдысъяс протравитöм да кöдзтöдз обработайтöм вылö оборудование, видз-му овмöс культураясöн уджалöм вылö машинаяс да оборудование комплексъяс.

Видз-му овмöс культураяс идралöм, обработайтöм да видзöм вылö

Самоходнöй, кöйдыс да кöрым идралан прицепнöй комбайнъяс, турун-идзас заптöм вылö машинаяс: лэбула ротационнöй ытшкан машинаяс, ытшкан машина-плющилкаяс, куран-бергöдланъяс, пресс-подборщикъяс да подборщикъяс, видзъяс бурмöдöм вылö да мелиоративнöй уджъяс вылö агрегатъяс, консервируйтöм да сочнöй кöрымъяс вöчöм вылö машинаяс да оборудование, кöрым заптöм вылö, картупель да град выв пуктас видзöм вылö машина да оборудование комплексъяс.

IV. Видз-му овмöс сырьё переработайтöм вылö оборудование

Яй промышленносьтлы

Скöт да чипан медводдза переработайтöм вылö оборудование, кыза да вöсньыда посньöдлан машинаяс, шырöм яй гудраланъяс, шприцъяс, термокамераяс, колбас да коптитöмторъяс вöчалöм вылö оборудование, кöдзöдан оборудование.

Йöв промышленносьтлы

Йöв примитан, медводдзаысь обработайтан да видзан оборудование, гомогенизаторъяс, йöв да йöла сёян шоныдöн обработайтöм вылö оборудование, мöс вый, нöк, рысь, сыр, белкöвöй прöдуктаяс, лымвый да мукöд йöв прöдукта вöчöм вылö оборудование, водзвыв веситан-сöвтан автоматъяс, лабораторнöй оборудование комплектъяс, кöдзöдан камераяс да оборудование.

Сёян да нянь пöжалан промышленносьтлы

Пызь пожналанъяс, няньшом гудралан машинаяс, дежъяс, няньшом юкланъяс, формаяс артмöдан машинаяс, дозаторъяс, пачьяс, кисьталан линияяс, макарон вöчалан оборудование, упакуйтан оборудование, косьтан шкапъяс.

V. Чери кыйöм да кöр видзöм вылö машинаяс да оборудование

Чери кыян кöлуй, снегоходъяс, связь средствояс, плавсредствояс, мотора пыжъяс, содтöд вынöн ветлысь транспорт средствояс, дизель-генераторъяс, тыв машинаяс, кöдзöдан оборудование. 

VI. Племеннöй скöт

Торъя яя пöрöдаса племеннöй гырысь скöт;

племеннöй порсьпиян;

племеннöй баляяс;

племеннöй том вöвъяс.

Исп. Исакова

10 412 пас 

